ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
«      » ----------------- 2019 թվականի N _____-Ա
 

ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ  
 
Հիմք ընդունելով «Մաքսային կարգավորման մասին» օրենքի 145-րդ հոդվածի 1-ին մասը և «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ, 6-րդ և 7-րդ մասերը` Կառավարությունը որոշում է.
1. Արտաքին գործերի նախարարությանը ամրացված 2003 թվականի արտադրության Audi A6 L-1.8 (համարանիշ 012 LL 60, տեխնիկական անձնագիր SC030298, նույնականացման համար՝ LFVBA14B533006833, հաշվեկշռային արժեքը՝ զրո) ավտոմեքենան հետ վերցնել և ամրացնել տնտեսական զարգացման և ներդրումների նախարարության պետական գույքի կառավարման կոմիտեին՝ հետագայում օտարելու նպատակով։
2. «Հրաժարում՝ հօգուտ պետության» մաքսային ընթացակարգով 2019թ. հունվարի 19-ի թիվ 0002704 հայտարարագրով ձևակերպված և պետական սեփականությանը փոխանցված 2016 թվականի արտադրության Mercedes-Benz S 350 (նույնականացման համար՝ WDD2221331A297983, հայտարարագրված արժեքը՝ 27,669.0 հազ. դրամ) ավտոմեքենան ամրացնել Արտաքին գործերի նախարարությանը:
3. Արտաքին գործերի նախարարին, տնտեսական զարգացման և ներդրումների նախարարության պետական գույքի կառավարման կոմիտեի նախագահին և պետական եկամուտների կոմիտեի նախագահին՝  սույն որոշումն ուժի մեջ մտնելուց հետո մեկամսյա ժամկետում համատեղ  ապահովել սույն որոշման 1-ին և 2-րդ կետերում նշված գույքի հանձնման-ընդունման աշխատանքների կատարումը։
4. Սահմանել, որ սույն որոշման 1-ին և 2-րդ կետերում նշված գույքի հանձնման և հաշվառման հետ կապված ծախսերը ենթակա են իրականացման Արտաքին գործերի նախարարության միջոցների հաշվին։

	 Հայաստանի Հանրապետության
վարչապետ

ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը

Գերմանիայում ՀՀ դեսպանության կողմից շահագործված՝ 2016թ. արտադրության Mercedes-Benz S 350 մոդելի ավտոմեքենան տեղափոխվել է Հայաստան՝ Արտաքին գործերի նախարարության կարիքների համար օգտագործելու նպատակով։ 
Ներկայումս նախարարության կողմից օգտագործվում է 12 տարվա վաղեմության Mercedes-Benz S 350 մոդելի ավտոմեքենա, որի մաշվածության պատճառով ընթացիկ վերանորոգումների հաճախակի կարիք է առաջանում։ 

Նախագծի ընդունումն անհրաժեշտ է «Մաքսային կարգավորման մասին» օրենքի 145-րդ հոդվածի 1-ին մասով նախատեսված պայմանը ապահովելու համար, համաձայն որի՝ «Կոմիտեն իրավունք ունի պետական սեփականությանը փոխանցված ապրանքները անհատույց փոխանցելու շահագրգիռ պետական մարմիններին և կազմակերպություններին` Կառավարության որոշման հիման վրա։»։

Միաժամանակ անհրաժեշտ է պահպանել ՀՀ կառավարության 17 փետրվարի 2005թ. № 194-Ն որոշմամբ հաստատված Հավելված 2-ում սահմանված սահմանաչափը (17 ավտոմեքենա), հետևաբար առաջարկվում է Արտաքին գործերի նախարարությանը ամրացված 2003թ. արտադրության Audi A6 L-1.8 ավտոմեքենան հետ վերցնել և ամրացնել Տնտեսական զարգացման և ներդրումների նախարարության պետական գույքի կառավարման կոմիտեին՝ հետագայում օտարելու նպատակով։ Չնայած ավտոմեքենայի բնականոն մաշվածությանը՝ այն պիտանի է շահագործման համար։

2. Առաջարկվող կարգավորման բնույթը
Նշված ավտոմեքենան հայտարարագրվել է «Հրաժարում՝ հօգուտ պետության» մաքսային ընթացակարգով, հետևաբար այն Արտաքին գործերի նախարարությանը կարող է փոխանցվել Կառավարության որոշման հիման վրա։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արտաքին գործերի նախարարության կողմից:

4. Ակնկալվող արդյունքը
Նախագծի ընդունմամբ հնարավոր կլինի ապահովել նշված ավտոմեքենայի փոխանցումը Արտաքին գործերի նախարարությանը՝ առանց լրացուցիչ ծախսեր կատարելու։
Արդյունքում նախարարության համար առաջացած կարիքը կբավարարվի նախարարության համակարգում առկա գույքի ռացիոնալ վերաբաշխման միջոցով՝ առանց նոր գնումներ կատարելու անհրաժեշտության։ 




ՏԵՂԵԿԱՆՔ

«Գույք հետ վերցնելու և ամրացնելու մասին» Կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն առկա չէ:

«Գույք հետ վերցնելու և ամրացնելու մասին» Կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում:



